პროექტი 
ბაღის დიზაინერის 080379 
პროფესიული სტანდარტი 
I. სფეროს აღწერა 
ბაღის დიზაინი დეკორატიულ-გამოყენებითი ხელოვნების მიმართულების ერთ-ერთი დარგობრივი სფეროა და გულისხმობს სხვადასხვა სტილის დეკორატიული ბაღების ფართო სპექტრის შექმნას, რასაც უდიდესი მნიშვნელობა აქვს ქალაქის ლანდშაფტის ესთეტიკური, ფუნქციონალური და ეკოლოგიური სივრცის შექმნაში. ბაღის დიზაინერის პროფესიული ამოცანაა სხვადასხვა სტილის დეკორატიული ბაღების დაგეგმარება და რეალიზება.
II. დასაქმების სფერო
ბაღის დიზაინერის პროფესიული კვალიფიკაციის მფლობელ პირს შეუძლია იმუშაოს ქალაქის გამწვანების სამსახურში, ბოტანიკურ და კერძო ბაღებში, სამებაღეო ცენტრებში, დიზაინერული პროფილის ოფისებში, სამშენებლო ფირმებში; აწარმოოს კერძო პრაქტიკა. 

III. საგანმანათლებლო პროგრამა და კვალიფიკაცია 
ბაღის დიზაინერის პროფესიული განათლება არის ერთსაფეხურიანი (V საფეხური). შემუშავებულია პროფესიული საგანმანათლებლო პროგრამა, რომლის დასრულების შემდეგ კურსდამთავრებულს ენიჭება პროფესიული კვალიფიკაცია და გაიცემა შესაბამისი დიპლომი.
ბაღის დიზაინერის მეხუთე საფეხურის პროფესიული პროგრამა მოიცავს მინიმუმ 120 კრედიტს. აქედან კრედიტების არანაკლებ 40% ეთმობა პრაქტიკას. კურსდამთავრებულს ენიჭება ბაღის დიზაინერის მეხუთე საფეხურის პროფესიული კვალიფიკაცია და გაიცემა შესაბამისი პროფესიული დიპლომი.
V. ბაღის დიზაინერის პროფესიულ კვალიფიკაციათა აღმწერი
ბაღის დიზაინერის მეხუთე საფეხურის პროფესიული კვალიფიკაციის აღმწერი   

	 ცოდნა და გაცნობიერება 
	აქვს პროფესიულ საქმიანობასთან დაკავშირებული მრავალმხრივი და/ან სპეციალიზებული თეორიული და პრაქტიკული ცოდნა, აცნობიერებს პროფესიული საქმიანობის შესაძლებლობებს (საზღვრებს). 
	აქვს ცოდნა პროფესიულ სფეროში მუშაობის მთავარი პრინციპებისა და მეთოდების შესახებ. 
იცის:

· დეკორატიული მცენარეები და მათი ბიოეკოლოგიური თვისებები; 
· ნიადაგმცოდნეობისა და აგროქიმიის საფუძვლები; 
· არანჟირებისა და სივრცის გარდაქმნის მეთოდები; 
· ფორმათა შეხამების პრინციპები. 
· სხვადასხვა სტილისა და მიმდინარეობის ბაღების შექმნა და მათი მხატვრული გაფორმება. 



	ცოდნის პრაქტიკაში გამოყენების უნარი


	შეუძლია შემეცნებითი და პრაქტიკული 
უნარების ფართო სპექტრის გამოყენება აბსტრაქტული პრობლემების შემოქმედებითად გადასაწყვეტად.

	შეუძლია შეძენილი ცოდნის პრაქტიკულად გამოყენება ბაღების მშენებლობის სფეროში მუშაობის დროს. 
კერძოდ: 
· საპროექტო დავალების მიხედვით ბაღის პროექტის შედგენა ესკიზებისა და კომპიუტერული ვერსიის სახით.

· სივრცის სწორი ლანდშაფტური ორგანიზაცია. 

· მცენარეთა გამოყენება დეკორატიული ღირებულებების, ფორმის, ფაქტურისა  და სტრუქტურის მიხედვით.

· კონცეპტუალური ბაღების შექმნა.
· სამუშაოს დაგეგმვა და  დროის სწორი განაწილება.
· ბიზნეს-გეგმის შედგენა.
აქვს დამოუკიდებელი გადაწყვეტილების მიღებისა და  

სწავლის გადაცემის უნარი.


	დასკვნის უნარი


	შეუძლია ნკარგად განსაზღვრული პრობლემების ამოცნობა, მათი გადაჭრისათვის სათანადო მონაცემების იდენტიფიცირება და ანალიზი სტანდარტული მეთოდების გამოყენებით, ასევე დასაბუთებული დასკვნების გაკეთება.

გაცნობიერებული აქვს თავისი საქმიანობის სფერო და 
შეუძლია:

· რთულ რელიეფთან, კლიმატთან,  ნიადაგთან, 

ინდივიდუალურ მოთხოვნებთან და სხვა 

საკითხებთან დაკავშირებული პრობლემების   
ამოცნობა, მათი ანალიზი და  გადასაჭრელად ალტერნატიული

გზების მოძებნა. 

· კრეატიული და შემოქმედებითი მიდგომა. 

· მეთოდების დასახვა (ტოპოგადაღება, ნიადაგის 
ანალიზი,  გრუნტის ანალიზი, ბაღის კონცეფციის შექმნა, 
ესკიზური პროექტირება    სამუშაო დოკუმენტაციის 
შემუშავება - გენგეგმა, დენდროგეგმა, კომპიუტერული  

მოდელირება) და დასაბუთება.

გააჩნია სინთეზირების უნარი.


	

	კომუნიკაციის უნარი 


	შეუძლია იდეებისა და ინფორმაციის სტრუქტურირებულად და თანმიმდევრულად გადაცემა სპეციალისტებისა და არასპეციალისტებისათვის ხარისხობრივი და რაოდენობრივი ინფორმაციის გამოყენებით. იყენებს თანამედროვე საინფორმაციო და საკომუნიკაციო ტექნოლოგიებს. შეუძლია უცხოურ ენაზე პროფესიასთან დაკავშირებული ინფორმაციის გადაცემა და ანგარიშის წარდგენა. 

	ეფექტურად ახორციელებს ვერბალურ და წერილობით კომუნიკაციას როგორც 
პროფესიონალურ სფეროში, ისე ფართო საზოგადოებასთან. 
შეუძლია:

· ბაღის დიზაინთან დაკავშირებული ამომწურავი ინფორმაციის ან ახალი 
იდეების თანმიმდევრულად გადაცემა სხვადასხვა სახის საილუსტრაციო 
მასალის, სქემების, გეგმების, ესკიზებისა და ჩანახატების, მონაცემთა ბაზებისა 
და მაჩვენებლების გამოყენის მეშვეობით;
· ახალი ტექნოლოგიების გამოყენება პროფესიული ინფორმაციის 
მოსაძიებლად.

· უცხოურ ენაზე არსებული ლიტერატურის ან სხვა საინფორმაციო წყაროების 
გამოყენება პროფესიული ცოდნის გასაღრმავებლად. 
· ამომწურავი ანგარიშის წარდგენა შესრულებული სამუშაოს შესახებ 
მშობლიურ და უცხო ენაზე.
ფლობს პროფესიულ ტერმინოლოგიას.

გააჩნია გუნდური მუშაობის უნარი


	სწავლის უნარი 


	შეუძლია საკუთარი სწავლის მიმართულებების განსაზღვრა ცვალებად და გაუთვალისწინებელ ვითარებაში.

	შეუძლია საკუთარი სწავლის პრიორიტეტული მიმართულებების განსაზღვრა პროფესიული ინტერესების გათვალისწინებით, ცოდნის გაღრმავება მომიჯნავე 
დარგების გაცნობის მეშვეობით. გაცნობიერებული აქვს  სწავლის შემდგომი სრულყოფის შესაძლებლობა უმაღლესი განათლების საშუალებით


	ღირებულებები 


	აფასებს თავისი და სხვების დამოკიდებულებას პროფესიული საქმიანობისათვის დამახასიათებელი ღირებულებებისადმი და უზიარებს სხვებს. 

	გაცნობიერებული აქვს თავისი პროფესიის  ესთეტიკური და რეკრეაციული როლი თანამედროვე ურბანიზაციის პირობებში. აქვს პასუხისმგებლობის გრძნობა საქმიანობისათვის დამახასიათებელი ღირებულებისადმი: აფასებს და პატივს სცემს კოლეგების შემოქმედებით და პროფესიულ უნარებს. შეუძლია სწორად შეაფასოს როგორც საკუთარი, ისე სხვების დამოკიდებულება პროფესიული საქმიანობის მიმართ. შეუძლია გაუზიაროს სხვებს მოცემულ პროფესიულ საქმიანობასთან დაკავშირებული ეთიკური, კოლეგიალური და სხვა ღირებულებები



